
[bookmark: _Hlk126612318]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

	1.
	Իրավական ակտի ընդունման անհրաժեշտությունը.

	
	««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, լրացումներ և փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է ՀՀ մարզերում առաջնահերթ լուծում պահանջող, անհետաձգելի համարվող ծրագրերի իրականացմամբ։

	2.
	Ընթացիկ իրավիճակը և խնդիրները.

	
	 1․Նախագծով առաջարկվում է ՀՀ Գեղարքունիքի մարզպետի աշխատակազմին հատկացնել 60,000.0 հազ. ՀՀ դրամ,  ՀՀ Շիրակի մարզպետի աշխատակազմին հատկացնել 70,196.0 հազ. ՀՀ դրամ, ՀՀ Սյունիքի մարզպետի աշխատակազմին հատկացնել 248,094.4 հազ. ՀՀ դրամ և ՀՀ Տավուշի մարզպետի աշխատակազմին հատկացնել 68,116.7 հազ. ՀՀ դրամ: Ընդհանուր գումարի չափը կազմում է 446,407.1 հազ. ՀՀ դրամ, որն առաջարկվում է վերաբաշխել  ՀՀ տարածքային կառավարման և ենթակառուցվածքների նախարարության 1049 ծրագրի  11016․ «Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի համակարգում և կառավարում»  միջոցառումից՝ 446,407․1 հազար ՀՀ դրամ, հաշվի առնելով, որ հողերի օտարումների Ծրագիրը բանկի կողմից հաստատումը նախատեսվում է ստանալ հունիս ամսին, որից հետո սկսելու է ծանուցումների գործընթացը շուրջ 3-4 ամիս տևողությամբ, իսկ պայմանագրերը կնքվելու են սեպտեմբեր ամսից: 
Հարկ է նշել, որ 1049 ծրագրի միջոցառման գծով նվազեցումը չի հանդիսանում տնտեսում, այլ վերջինս ազատ միջոց է, որը հետագայում վերականգնելու անհրաժեշտություն չի ունենա։ 
ՀՀ Գեղարքունիքի մարզպետի աշխատակազմին 60,000.0 հազ. ՀՀ դրամ հատկացնելը պայմանավորված է  հետևյալ հանգամանքներով.
Վերջինիս կողմից ներկայացված տեղեկատվության համաձայն՝ Մարտունի համայնքի տարբեր բնակավայրերում սուբվենցիոն ծրագրերի շրջանակներում իրականացվել են մշակույթի տների վերանորոգման աշխատանքներ։ Սակայն համայնքը ծանրաբեռնված է այլ սուբվենցիոն ծրագրերով և չունի ֆինանսական հնարավորություն վերանորոգված մշակույթի տները գույքով ապահովելու համար։
Ելնելով վերոգրյալից ՀՀ Գեղարքունիքի մարզի Մարտունի համայնքի (Մարտունի քաղաք, Ծովինար, Ծակքար, Ձորագյուղ) մշակույթի տների համար գույքի ձեռբերման համար նպատակով  Մարտունու համայնքապետարանի կողմից հայտարարվել է մրցույթ «Գնումների մասին» օրենքի 15-րդ հոդվածի 6-րդ մասի դրույթներին համապատասխան։
ՀՀ Շիրակի մարզպետի աշխատակազմին 70,196.0 հազ. ՀՀ դրամ հատկացնելը պայմանավորված է հետևյալ հանգամանքով․
ՀՀ կառավարության 2024 թվականի մայիսի 2-ի N 648-Ն որոշմամբ  ՀՀ Շիրակի մարզի Անի համայնքի Մարալիկ քաղաքի Հաղթանակ և Ձերժինսկի փողոցների և Ազատության հրապարակի նորոգման աշխատանքների իրականացման նպատակով ՀՀ Շիրակի մարզպետի աշխատակազմին է հատկացվել 209,597.6 հազ. ՀՀ դրամ: Նախագծով նախատեսվում է հատկացնել 70,196.0 հազ. ՀՀ դրամ: Նշյալ գումարով նախատեսվում է ավարտին հասցնել իրականացվող աշխատանքները:
ՀՀ Սյունիքի մարզպետի աշխատակազմին 248,094.4 հազ. ՀՀ դրամ հատկացնելը պայմանավորված է հետևյալ հանգամանքներով.
-Նախատեսվում է Սիսիան համայնքի թվով 8 տանիքների հիմանանորոգման աշխատանքների իրականացման նպատակով ՀՀ Սյունիքի մարզպետի աշխատակազմին հատկացնել 193,594․4 հազ․ ՀՀ դրամ։ Նշյալ աշխատանքների իրականացման հրատապությունը պայմանավորված է այն հանգամանքով, որ նշյալ շենքերի տանիքները գտնվում են վատ վիճակում և անհրաժեշտություն է առաջացել իրականացնել հիմնանորոգման աշխատանքներ։
Միաժամանակ տեղեկացնում ենք, որ ՀՀ Սյունիքի մարզպետի աշխատակազմի կողմից «Գնումների մասին» օրենքի 15-րդ հոդվածի 6-րդ մասի դրույթներին համապատասխան հայտարարված մրցույթի արդյուքներով կնքվել են պայմանագրեր թվով 15 շենքերի տանիքների հիմնանորգման նպատակով, սակայն Նախագծով նախատեսվում է ֆինանսավորել, առավել վատ վիճակում գտնվող թվով 8 շենքերի տանիքների հիմնանորոգման աշխատանքները։
-Նախատեսվում է նաև Սիսիան համայնքի կարիքների համար աղբատար մեքենայի ձեռքերում իրականցնելու նպատակով ՀՀ Սյունիքի մարզպետի աշխատակազմին հատկացնել 54,500․0 հազ․ ՀՀ դրամ։
Աղբատար մեքենայի միջոցով նախատեսվում է աղբահանություն իրականացնել Սիսիան համայնքի բոլոր բնակավայրերում։ 
ՀՀ Տավուշի մարզպետի աշխատակազմին 68,116.7 հազ. ՀՀ դրամ հատկացնելը պայմանավորված է ՀՀ Տավուշի մարզի Նոյեմբերյան համայնքի Ջուջևան բնակավայրի Երկրորդ համաշխարհային պատերազմի զոհերի հիշատակին նվիրված հուշահամալիրի բարեկարգման աշխատանքների իրականացմամբ։ Նշյալ աշխատանքների իրականացմամբ կապահովվի ՀՀ վարչապետի մոտ 2023 թվականի ապրիլի 28-ին կայացած (ՀՀ Տավուշի մարզպետի աշխատակազմում) խորհրդակցության N Վ/90-2023 արձանագրության 3.3.11.բ կետով տրված հանձնարարակի կատարումը։  
Միաժամանակ տեղեկացնում ենք, որ ՀՀ Տավուշի մարզպետի աշխատակազմի կողմից «Գնումների մասին» օրենքի 15-րդ հոդվածի 6-րդ մասի դրույթներին համապատասխան հայտարարված մրցույթի արդյուքներով հաղթող կազմակերպության հետ կնքվել է պայմանագիր։

	3.
	Կարգավորման նպատակը և բնույթը.

	



	 Որոշման նախագծով առաջարկվում է ՀՀ Գեղարքունիքի մարզպետի աշխատակազմին հատկացնել 60,000.0 հազ. ՀՀ դրամ,  ՀՀ Շիրակի մարզպետի աշխատակազմին հատկացնել 70,196.0 հազ. ՀՀ դրամ, ՀՀ Սյունիքի մարզպետի աշխատակազմին հատկացնել 248,094.4 հազ. ՀՀ դրամ և ՀՀ Տավուշի մարզպետի աշխատակազմին հատկացնել 68,116.7 հազ. ՀՀ դրամ: ՀՀ Շիրակի, Սյունիքի, Տավուշի,Գեղարքունիքի մարզերին հատկազվող ընդհանուր գումարի չափը կազմում է 446,407.1 հազ. ՀՀ դրամ։

	4.
	Նախագծի մշակման գործընթացում ներգրավված ինստիտուտները և անձինք.

	
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

	5.
	Ակնկալվող արդյունքը.

	
	Նախագծի ընդունմամբ ՀՀ մարզերում կիրականացվի առաջնահերթ լուծում պահանջող անհետաձգելի ծրագրեր, որի արդյունքում լուծում կտրվի համայնքային նշանակություն ունեցող հիմնախնդիրներին, ինչպես նաև կապահովվի ՀՀ վարչապետի կողմից տրված հանձնարարականների կատարումը:

	6.
	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

	
	««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, լրացումներ և փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն նախատեսվում։

	7.
	Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

	
	Իրավական ակտի ընդունման կապակցությամբ այլ նորմատիվ իրավական ակտերում փոփոխություններ կատարելու անհրաժեշտություն չի առաջանում:

	8.
	Կապը ռազմավարական փաստաթղթերի հետ՝ Հայաստանի վերափոխման ռազմավարություն 2050թ, ՀՀ Կառավարության 2021-2026թթ. ծրագիր, ոլորտային և/կամ այլ ռազմավարություններ.

	
	««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, լրացումներ և փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը բխում է Հայաստանի վերափոխման ռազմավարության (2050թ.) 2020-2030թթ. ծրագրի մեգանպատակներ բաժնի 9-րդ կետից (տարածքային զարգացում) և  ՀՀ կառավարության 2021-2026թթ. ծրագրի 6.6 բաժնից (տարածքային կառավարում և տեղական ինքնակառավարում)՝ բնակչության համար հարմարավետ և էկոլոգիապես անվտանգ պայմանների ապահովման, մարդու առողջության և շրջակա միջավայրի վրա կենցաղային կոշտ թափոնների բացասական (վտանգավոր) ներգործության նվազեցման նպատակով հանրապետության ողջ տարածքում իրականացվելու են գոյացող աղբի՝ պատշաճ կերպով հավաքման, ինչպես նաև աղբի առաջացման կանխարգելմանն ուղղված միջոցառումներ:



